
Bókin  Undur  eftir amerikanska 
høvundin R. J. Palacio er til stór 
børn og ung. Høvuðspersónurin 
August (Auggie) Pullman er 

føddur við einum andlitsfráviki, sum ger, 
at øll venda sær á at hyggja at honum. 
Auggie hevur altíð livað vardur frá fólki, 
fyri at hann skal sleppa undan happing. 
Tað vil siga til nú hann skal í ein vanligan 
fimta flokk – og Auggie er bangin. 

Í grundini er Auggie bara ein vanligur 
drongur við einum heilt serligum andliti. 
Men kann hann sannføra sínar nýggju 
floksfelagar, at hann er akkurát sum teir, 
uttan mun til hvussu hann sær út?

Bókin er týdd til fleiri enn 43 mál og er 
eisini gjørd til film, sum hevur frumsýn­

ing í Havnar Bio 4. januar 2018. Høvuðs­
leiklutirnar sum foreldur Auggies hava 
heimskendu sjónleikararnir Julia Roberts 
og Owen Wilson.

UNDUR
Undur eftir R. J. Palacio. Bókin er 316 síður, 
heft og kostar 248,- í bókahandlunum.

Turið Kjølbro og Marna Jacobsen, ritstjórar á Bókadeildini, heilsa upp á R. J. Palacio á 
bókamessu í Frankfurt, sum var ovurfegin um, at Undur nú eisini kemur út á føroyskum.

Filmurin Wonder, sum er bygdur á bókina 
Undur, hevur frumsýning 4. Januar 2018. 
Í høvuðsleiklutunum síggjast millum 
onnur Julia Roberts og Owen Wilson.

HØGNI MOHR
Fractura nasi

„Du er jo veldig kjent!“ (norsk kvinna á leiðini)

RÓS FYRI „TÁ DEYÐIN VERÐUR AVDÚKAÐUR“

— Styrkin í bókini er tann beinrakna 
tekstin, tær hugtakandi, men knøppu orð­ing ar nar, miðlingin av sterkum menniskja ­lig um kenslum, stúran, gleði, ótta og sorg, 

og so tann einfalda, positiva menniskja­fatanin.

Erhard Jacobsen, ummælari
— Í bókini er ein meistarliga eyðmjúk og 
tignarlig lýsing av eini føðing, eins og bókin 
endar við deyða og greinandi lík skurði, 
sum er sømiliga avgreiddur og sam svarandi 
lýstur av høvundanum.

Eyðun Joensen, sálarfrøðingur

RÓS FYRI „ALI BABBA OG 49 AÐRAR BLAÐGREINIR“
— Høgni yrkir ikki bara óvæntaðar og 
stutt ligar setningar. Hann er sanni liga eisini 
førur fyri at siga tað, ið sigast skal, við 
knív skørpum journalistiskum beinrakni.Uni Arge, journalistur

— Her er lítið at seta fingurin á og nógv 
at øvunda hjá øðrum skrivandi.Arnbjørn Ó. Dalsgarð, bókavørður

PLAKATTEKSTUR

— Medvitin skriving á medvitnum máli. 
Skriving, sum sameinar tað lætta og at­komuliga við eitt undirstev av tungum 

ham ars høggum, antin evnið er politiskt 
ella alment menniskjansligt, smalt ella 
breitt, frekt ella mjúkt.

Carl Jóhan Jensen, rithøvundur
— Gott í hendan pennin! Hann eigur bæði 
stirðil og mýkt, gløggskygni og bjartskygni, 
sum vit ikki fáa verið fyriuttan.

Turið Sigurðardóttir, bókmentafrøðingur

Høgni Mohr býr saman við familjuni í 
Tórs havn. Hann er rithøvundur burturav. 
Bøkur og greinir hansara teljast millum 
mest lisnu tekstir í Føroyum.

Høgni Mohr verður viðurkendur sum góður høvundur í Føroyum. Í „Fractura nasi“ fer hann spontant avstað í allar bygdir og allar oyggjar í Føroyum.  Høvuðsmotorurin á 1.300 kilo metra longu ferðini er leitanin eftir svarinum upp á avbjóðingar sum sorg, svik 
og skilaleysar siðvenjur. Hjálparmotorurin hevur 
tríggjar hestar: humor, atfinningarsemi og ta sváru 
líðingarsøguna. Høvundurin ristir ei á hondum. Hann styrkir støðu sína 

sum frásøgumaður. Høgni grætur, lær og slær, men spillir 
ikki seg sjálvan við listarligum ósketni. Hann varðveitir 
tamarhaldið sum ein annar Louis Theroux.

“Ein stríggin 
súkklutúrur og treystu 
meiningarnar, sum 
ganga ímóti øllum 
tí smarta og tómliga 
kommerciella, renna 
onkursvegna saman 
í eini felags teiming, 
sum ger bókina so 
ófatiliga spennandi 
at lesa.”

Tórbjørn Jacobsen

 *

“Slagið av ferðandi 
bekennilsislitteraturi 
hjá Høgna er 
so smittandi 
kommenterandi, at 
eg kann ikki halda 
mær frá at ganga í eitt 
við søguna, so góð er 
hon, tá eg leggi hana 
saman.”

Birgir Kruse

*

“Tað eru fleiri dagar 
síðan, at eg var liðugur 
at lesa bókina, og eg 
havi tikist við annað 
síðan, men ferðin 
hjá Høgna Mohr 
um Føroyar rennur í 
heilum fram fyri meg.”

Jógvan Isaksen

FRACTURA NASI
Høgni Mohr

Prísur: 250,-

Óli Jacobsen

Ymiskir Rithøvundar

298,00

NÝGGJAR  
FØROYSKAR BØKUR

Umframt hesar hava vit hópin av øðrum bókum

• Tann føroyska myndakalendaran fyri 2018

• Maylandkalendarar fyri 2018

• Jólabøkur


